
Вера АРХИПОВА:

Вӑйлӑ ҫынсемпе ӗҫлесе 
вӑйланса пыратӑп

«Алла кӗнеке тытсанах чун уҫлӑха вӗҫнӗн туйӑнать», -  терӗ 
Чёваш Республикин культурӑн тава тивӗҫлӗ ӗҫченӗ Вера 
Архипова.

пашкарах килмелле. Вакансисен списокӗнче 
ача-пӑча библиотекине шыраса тупрӑм, унта 
каяссине пӗлтертӗм. Ҫакна пӗлсен декан ят- 
лама пуҫларӗ: «Вера Архиповӑна Шупашкара 
тӗп библиографа кайса лартсан... Эпир мӗне 
вӗрентетпӗр? Пирӗн патран пулас пуҫлӑхсем 
тухаҫҫӗ!» Юлашкинчен ҫапах та килӗш рӗҫ. Хы-

-  малалла хушать вӑл мана. Унта вара темӗн 
те пур. Питӗ нумай картина тата. Вӗсене йӗр- 
келесе тухрӑмӑр. Тӗрӗссипе, унӑн библио- 
графӗ пулса тӑтӑм. Ун патне маларах би- 
блиотека енӗпе никам та пырса кӗмен. Тӑ- 
рӑшни сая каймарӗ. Диск хатӗрлерӗмӗр. Вӑл 
Раҫҫей Президенчӗн грантне ҫӗнсе илме пул- 
тарчӗ. Кайран электрон кӑларӑм нумай хатӗ- 
рлерӗмӗр. Ку енӗпе хавхалантарса пыракан- 
ни искусствоведени докторӗ Михаил Кондра- 
тьев пулчӗ. Филипп Лукина, Анисим Аслама- 
са, Виктор Ходяшева, Степан Максимова, ыт- 
тисене халалланӑ электрон кӑларӑмсем кун 
ҫути курчӗҫ. Анисим Асламаспа ӗҫлеме уй- 
рӑмах кӑсӑклӑ пулчӗ. Унӑн ҫемйипе ҫав вӑ- 
хӑтра туслашрӑмӑр, Чехипе тачӑ ҫыхӑну- 
сем йӗркеленчӗҫ. Хӗрӗсем Татьяна, Евге- 
ния музыка училищинче вӗрентеҫҫӗ. Алек- 
сей библиотекӑна килсех ҫӳренӗ. Унӑн мӑ- 
шӑрӗ Инна Игоревна та, икӗ ачи те -  музы- 
кантсем. Тӗлӗнмелле ун пек ҫынсенчен. Ҫав 
вӑхӑтрах мӑнаҫланмалла та. Вӗсем Евро- 
пӑри пысӑк сценӑсем ҫинче чӑваш кӗввине 
янраттараҫҫӗ вӗт.)

-  Эсир -  Чӑваш наци конгресӗн хастар 
членӗ те. Культура комитетне ертсе пыра- 
тӑр. Чёвашлёх ӗҫне туса пыма мӗн хавха- 
лантарать?

-  Атте-аннен тӗслӗхӗ. Вӗсем яланах ха- 
лӑхпа, халӑх хушшинче пулнӑ. Пурнӑҫӗ вӗре- 
се тӑнӑ. Анне фольклор ушкӑнне ертсе пынӑ. 
Халӗ чӑваш тумӗ хатӗрлеме ансат. Лавкка- 
ра капӑрлӑхсене ӑсталама кирлӗ япаласене 
темӗн те туянма пулать. Анне вара ӗҫ урокӗ- 
сенче консерв банкисенчен касса тутаратчӗ. 
Каҫхине аннепе клуба каяттӑмӑр. Ял халӑхӗ 
туллиех пухӑнатчӗ. Ташлатчӗҫ, юрлатчӗҫ. 
Ял-йыш пӗр ҫемьери пек туслӑ пурӑннӑ. Питӗ 
интереслӗччӗ. Анне мана та концертсене хут- 
шӑнтарнӑ. Анчах эпӗ сцена ҫ ине тухма вӑтан- 
нӑ. Мечӗк пек кӑлтӑр-кӑлтӑр чупса тухнӑ та 
хӑвӑртрах каялла тарса кӗнӗ. Ҫынсем эпӗ ка- 
ланине илтсе те юлайман пуль. Халӑх патне 
туртӑнасси ҫавӑнтан пуҫланнӑ ӗнтӗ.

ПИРӖН КИЛТЕ БИБЛИОТЕКА ПИТӖ 
ПУЯН ПУЛНӐ. АТТЕ ӐҪТА КАЙНӐ -  

ПУР ҪӖРТЕН ТЕ КӖНЕКЕ ТУЯНСА КИЛНӖ

-  Камшӑн та пулин кӗнеке чун апачӗ кӑна 
пулсан, сирӗншӗн вӑл професси пулса тӑнӑ. 
Вера Севастьяновна, эсир кӗнекене хӑҫан 
юратма пуҫланӑ?

-  Анне Ольга Александровна Ҫӗмӗрле 
районӗнчи Юманай шкулӗнче -  чӑваш чӗлхи, 
атте Севастиан Михайлович вырӑс чӗлхи 
вӗрентнӗ. Пирӗн килте библиотека питӗ пуян 
пулнӑ. Атте ӑҫта кайнӑ -  пур ҫӗртен те кӗнеке 
туянса килнӗ. Шкул ачисем кӑна мар, ял ҫын- 
нисем те пирӗн пата кӗнеке илме килетчӗҫ. 
Пушкин, Лермонтов, Достоевский произ- 
веденийӗсене ачаран илтнӗ. Чӑваш клас- 
сикӗсен хайлавӗсемпе пӗчӗкрен паллашнӑ. 
Пирӗн пата ҫыравҫӑсем те йышлӑн хӑна- 
на килнӗ. Атте Александр Артемьевпа тус- 
лӑ пулнӑ. Ҫавӑнтан пуҫланнӑ та ӗнтӗ кӗне- 
кене юратасси...

-  Пурнӑҫа библиотека ӗҫӗпе ҫыхӑнтарас 
шухӑш хӑҫан ҫуралчӗ тата?

-  Библиотекӑра ӗҫлекенсем маншӑн яла- 
нах чи ӑслӑ ҫынсем шутланнӑ. Кӗнеке хуш- 
шинче пурнӑҫне ирттерекенсем, тӗрӗссипе, 
урӑхла пулмаҫҫӗ те. Шкул пӗтерсен аттепе 
анне Хусана ӑсатса ячӗҫ. Хусан патшалӑх 
культура институтне вӗренме кӗтӗм. Атӑл 
тӑрӑхӗнчи регионсем валли специалистсе- 
не хатӗрлекен аслӑ шкулта вӗренме питӗ 
интереслӗччӗ. Преподавательсем питӗ пы- 
сӑк шайри специалистсемччӗ. Ленин ячӗллӗ 
библиотекӑран вара тухма та пӗлмен. Ката- 
логсем тӑрӑх кирлӗ кӑларӑма шырани паян- 
хи кун та куҫ умӗнчех. Унти кӗнекесем ҫинчи 
тусан шӑрши халӗ те сӑмсана кӑтӑклать.

-  Сирӗн, лайӑх вӗреннӗ пилӗк студент 
шутӗнчи специалистӑн, ӗҫ вырӑнне суйлама 
ирӗк пулнӑ. Эсир вара Шупашкара килнӗ, 
ахаль библиографра ӗҫлеме пуҫланӑ...

-  Мана карьера илӗртмен. Хама шанса 
панӑ тивӗҫе пахалӑхлӑ тӑвассишӗн тӑрӑшнӑ. 
Диплом илсен мана Йошкар-Олари библио- 
тека тытӑмне ертсе пыма ярасшӑнччӗ. Хват- 
тер параҫҫӗ, шалу пысӑк... Анчах манӑн Шу-

тах (кӗтлерӗм пулмалла ҫав. Ҫапла вара Шу- 
пашкарта ачасемпе ӗҫлеме пуҫларӑм. Питӗ 
интереслӗччӗ. Вӗсен хӑйсен чӗлхи, тавра ку- 
рӑмӗ... Вунӑ ҫул сисӗнмесӗр иртрӗ. Ҫак тап- 
хӑрта пиҫсе ҫитрӗм-ши? Аслӑрах ҫынсемпе 
ӗҫлес килчӗ. Вара Наци библиотекине куҫрӑм.

-  Наци библиотеки -  наука шайӗнче 
ӗҫлекен учреждени. Ӗҫе кӗрсе кайма йы- 
вӑр пулмарӗ-и?

-  Ун чухне юсав ӗҫӗсем пынӑран библи- 
отекӑна Чӑваш патшалӑх филармонине 
куҫарнӑччӗ. Пай ертӳҫи Ольга Илларионо- 
ва: «Акӑ сана компьютер. Акӑ «А» сас пал- 
ли. Праски Витти пирки мультимедиа дискӗ 
хатӗрле», -  терӗ. Виҫӗ сӑмах -  виҫҫӗшӗ те 
маншӑн ют. Пӗтрӗм! Мӗнле ҫӑрӑлса тухас? 
Ҫакӑн пекех шухӑшсемпе ӗҫе пикентӗм. Пра- 
ски Виттипе кайса паллашрӑмӑр. Телее, 
питӗ ҫӑмӑл ҫын вӑл. Тӗнче тӑрӑх ҫӳренӗ- 
скер темӗн те пӗлет, такама та паллать. 
Кампа кӑна ҫыру ҫӳретмен тата. Питӗ ин- 
тереслӗ, професси енӗпе вӑйлӑ аталаннӑ 
ҫын... Пӗр-пӗр статуэткӑна тытать те уф! 
вӗрет. Тусан вӗҫет. «Кӑна ҫавӑнта панӑ», -  
тет. Эпӗ ҫырса хуратӑп. «Ещӗксене пӑх-ха»,

Чӑваш наци конгресӗпе ҫывӑхланма 
мана Зоя Яковлева пулӑшрӗ. Маншӑн вӑл 
пирӗшти вырӑнӗнчех пулчӗ. Ун чухне Сте- 
пан Максимов пирки фильм ӳкермелле. 
Эпӗ унччен те ӳнерҫӗсем пирки сахал мар 
фильм хатӗрленӗ-ха. Роза Деменцова: «Сан 
ӗҫӳсем пиҫсе ҫитмен. Пӗр ҫынпа паллаш- 
таратӑп», -  терӗ. Зоя Яковлевӑн хваттер- 
не илсе кайрӗ. Ҫавӑн хыҫҫӑн пӗрле ӗҫлеме 
пуҫларӑмӑр. Унтан Зоя Аркадьевна конгре- 
сӑн пресс-службине ертсе пычӗ. Пӗррехин- 
че вӑл мана Чӑваш наци конгресӗн ӗҫне хут- 
шӑнма сӗнчӗ. Малтанах килӗшмерӗм-ха. 
Маншӑн Наци библиотеки кӑна пӗлтерӗшлӗ 
пулнӑ, хамӑн ӗҫ-хӗле, пурнӑҫа унпа кӑна 
ҫыхӑнура курнӑ. Кайран кӗрсе кайрӑм та -  
конгресс чун апачӗ пулса тӑчӗ. Тӑван ха- 
лӑхпа пӗрле пулни кӑмӑла ҫӗклет, ӑс-тӑна 
ҫивӗчлетет. Йӑхташсем пурӑнакан тӗрлӗ 
региона тухса ҫӳреме пуҫларӑмӑр. Кам- 
па кӑна тӗл пулман-ши ҫак тапхӑрта? Халӗ 
таҫта та ҫывӑх юлташсем пур. «Чӑваш Ре- 
спубликин культурӑн тава тивӗҫлӗ ӗҫченӗ» 
хисеплӗ ят парсан кашни регионти чӑваш 
манпа пӗрле савӑннӑ пек туйӑнчӗ. Орен-

бургран, Красноярскран, Крымран, Сева- 
стопольтен, ытти тӑрӑхран ӑшӑ саламсем 
вӗҫсе ҫитрӗҫ. Ҫакӑншӑн пӗр вӑхӑтрах са- 
вӑнтӑм та, тӗлӗнтӗм те.

Чӑваш наци конгресӗн культура коми- 
тетӗнче -  40 яхӑн ҫын. Вӗсемпе хаваспах 
ӗҫлетӗп. Йышра -  хореографсем, юрӑҫсем, 
артистсем, ал ӗҫ ӑстисем, ҫыравҫӑсем... 
Тава тивӗҫлӗ ят илнисем нумаййӑн. Вӑй- 
лӑ ҫынсемпе ӗҫлесе хам та вӑйланса пыра- 
тӑп. Культура комитечӗ, тӗрӗссипе, конгре- 
сӑн культура вучахӗ пулса тӑчӗ. Пӗтӗм пы- 
сӑк ӗҫе ҫак комитет членӗсем пурнӑҫлаҫҫӗ. 
Кала кӑна вӗсене: кӑвакал чӗпписем пек 
шӑпӑр-шӑпӑр пырса лараҫҫӗ. Ъҫ хушасса 
кӑна кӗтеҫҫӗ. Акӑ кӑҫал Тутарстанри Уява 
фольклор ушкӑнӗсене 1 пин ҫын илсе кай- 
рӑмӑр. Кунта та комитет хастарӗсем маттур 
пулчӗҫ. Нумаях пулмасть ыр кӑмӑллӑх акци- 
не хутшӑнтӑмӑр. Культура комитечӗн членӗ- 
сем пӗр кунра 23 пин тенкӗ пухса пачӗҫ.

-  Сирӗн «Аваллӑха упраса, малашлӑха 
ӗненсе», «Чӑваш Енӗн мухтавлӑ ҫ ыннисем», 
ытти проекта республикӑра кӑна мар, реги- 
он тулашӗнче те лайӑх пӗлеҫҫӗ...

-  Комитета ертсе пыма шансанах ӗҫ-хӗле 
анлӑлатмалли пирки шухӑшларӑм. Чӑваш 
наци конгресӗ -  пӗтӗм чӑваша пӗрлештер- 
се тӑракан организаци. Ҫакна тӗпе хумал- 
лине ӑнланса икӗ проект хатӗрлерӗм. «Чӑ- 
ваш Енӗн мухтавлӑ ҫ ыннисем» тата «Чӑваш 
наци конгресӗн уҫӑ вулавӗсем: аваллӑха 
упраса, малашлӑха ӗненсе». Вӗсен тӗллевӗ 
-  тӑван халӑхӑн авалхи ырӑ йӑли-йӗркине 
чӗртсе тӑратасси. Проектсене пурнӑҫланӑ 
май районсене, каярахпа регионсене тух- 
са ҫӳрерӗмӗр. Чи малтан Сӗнтӗрвӑрри рай- 
онӗнчи Шуршӑла кайрӑмӑр. Алевтина Пе- 
тровна ертсе пыракан «Ҫӑлкуҫ» коллек- 
тивпа пӗрлешсе сумлӑ ӗҫ хатӗрлерӗмӗр. 
Тӗрӗссипе, проект Андриян Николаев кос- 
монавт ҫуралса ӳ снӗ ҫӗр ҫ инче пуҫланчӗ те- 
сен те юрать. Унтан Комсомольски районне 
ҫитрӗмӗр. Унта Владимир Павлов ҫ ав тӑрӑх- 
ри туй йӑли-йӗркине кӑтартса пачӗ. Зоя Ар- 
кадьевна фильм ӳкерчӗ.

«Аваллӑха упраса, малашлӑха ӗненсе» 
проекта мӗншӗн уҫӑ вулавсем тетпӗр-ха? 
Мероприятире яланах лектор пур. Вырӑнти 
тавра пӗлӳҫӗсемпе малтанах калаҫса татӑ- 
латпӑр. Вӗсем хӑйсен тӑрӑхӗнчи йӑла-йӗрке 
пирки каласа кӑтартаҫҫӗ. Ҫынсем нумай- 
йӑн пухӑнаҫҫӗ, ҫав енчи йӑла-йӗркесене 
аса илеҫҫӗ. Вӗсене пӗтӗмпех ҫырса, ӳкер- 
се илетпӗр. Зоя Аркадьевнӑн фончӗ пуян- 
лансах пырать. Унпа усӑ курма пӗлесчӗ. 
Материал пухӑнса пынӑ май электрон кӑла- 
рӑм е кӗнеке хатӗрлес шухӑш та ҫирӗплен- 
се пырать-ха.

«Чӑваш Енӗн мухтавлӑ ҫыннисем» про- 
ект кашни ҫул пулса пырать. Ҫыравҫӑсем 
енӗпе Литература музейӗпе тачӑ хутшӑн- 
са ӗҫлетпӗр. Учреждени ертӳҫи Ирина 
Оленкина -  комитет пайташӗ. Кӗнеке ку- 
равӗсем, «ҫавра сӗтелсем» йӗркелетпӗр. 
Ӳнерҫӗсемпе те туслӑ ҫыхӑну ҫирӗпленсех 
пырать. Вӗсем конгреса хӑйсен картинисене 
парнелесси ырӑ йӑлана кӗчӗ. Кӗҫех чӑн-чӑн 
галерея пулса каять. Унта халӗ Мадуровӑн, 
Даниловӑн, Лукияновӑн, Рыбкинӑн, ыттисен 
ӗҫӗсем упранаҫҫӗ.

Ҫавӑн пекех ЧНКн культура комитечӗ 
ЧР Культура министерствипе тачӑ ҫыхӑнса 
ӗҫлет. «Кӗмӗл сасӑ», «Раҫҫей чӑваш пики» 
конкурс-фестивальсем -  пӗрлехи проек- 
тсем. Малашлӑх тӗллевӗсем пысӑк. Кӑҫал, 
авӑ, Телейлӗ ачалӑх ҫулталӑкӗ. Ӑна ӑнӑҫлӑ 
ирттересси пирки шухӑшласа пысӑк ӗҫсем 
тума палӑртрӑмӑр та ӗнтӗ.

Валентина БАГАДЕРОВА


